
Measúnú i gCuraclam na Bunscoile: Treoirlínte do Scoileanna, (CNCM, 2007)

Tá ról lárnach ag breithiúnas proifisiúnta an 
mhúinteora maidir le leibhéil gnóthachtála 
an pháiste a aithint agus a thuairisciú.  
Ullmhaíodh an bhileog eolais seo chun tacú 
le …
• múinteoirí bunscoile agus iad ag teacht ar   
 bhreithiúnais maidir le foghlaim páistí, agus ag cur na  
 mbreithiúnas sin in iúl. 
• múinteoirí iarbhunscoile agus iad ag déanamh  
 léirmhínithe ar bhreithiúnais múinteoirí a taifeadadh ar  
 chárta tuairisce dheireadh bliana rang a 6. 

Is iad seo a leanas na trí chéim a thugann 
an múinteoir bunscoile fúthu agus é nó í ag 
teacht ar bhreithiúnais maidir le foghlaim 
páistí, agus an breithiúnas sin a roinnt.
Céim 1: Fianaise maidir le foghlaim a bhailiú  
Is ó na cuspóirí ábhair i gCuraclam na Bunscoile (1999) 
a fhaigheann múinteoirí a bpointe tagartha maidir 
le monatóireacht a dhéanamh ar fhoghlaim agus ar 
fhorbairt páistí sa bhunscoil, agus ó thaobh tuairisciú 
ina leith. Baineann múinteoirí úsáid as raon modhanna 
measúnaithe i gcaitheamh an ama chun fianaise maidir 
le foghlaim a bhailiú ó reimse foinsí, agus tagann siad 
ar bhreithiúnais maidir le foghlaim agus forbairt an pháiste 
bunaithe ar an bhfianaise sin. 

Mar shampla, d’fhéadfadh an múinteoir a theacht ar 
bhreithiúnas bunaidh maidir le foghlaim páiste atá bunaithe 
ar bhreathnóireacht agus ar cheistiúchán agus an breithiúnas 
sin a dhearbhú trí thagairt a dhéanamh do shamplaí oibre. 
Taispeántar na modhanna measúnaithe a úsáidtear go 
forleathan sa bhunscoil sa chontanam i bhFigiúr 
 
Céim 2: Teacht ar bhreithiúnais iomlánaíocha 
Cabhraíonn fianaise a bhailítear thar tréimhse ama maidir leis 
an gcaoi a bhfoghlaimíonn páiste chomh maith le céard a 
fhoghlaimíonn páiste leis an múinteoir agus é nó í ag teacht 
ar bhreithiúnas críochnaitheach nó iomlánaíoch.
Aithníonn breithiúnas iomlánaíoch an mhúinteora atá 
taifeadta ar an gcárta tuairisce dheireadh bliana foghlaim 
reatha an pháiste agus déanann sé ceiliúradh uirthi agus 
tugann sé na céad chéimeanna eile le haghaidh foghlama sa 
todhchaí le fios.

Céim 3: Breithiúnais a roinnt
Roinntear breithiúnais múinteoirí maidir le foghlaim páiste faoi 
cheithre réimse tuairiscithe sa chárta tuairisce dheireadh 
bliana. 
1. Do pháiste mar fhoghlaimeoir 
2. Forbairt shóisialta agus phearsanta do pháiste 
3. Foghlaim do pháiste
4. Na céad chéimeanna eile chun tacú le foghlaim do  
 pháiste
Roinntear breithiúnais múinteoirí ar an gcárta tuairisce 
trí úsáid a bhaint as tuairiscíní rátála agus tráchtanna 
cáilíochtúla le chéile.

Figiúr 1: Contanam de mhodhanna measúnaithe

Tuairiscíní rátála 
Tugann an múinteoir tuairiscín rátála chun achoimre 
a dhéanamh ar gach breithiúnas maidir le cáilíocht 
fhoghlaim an pháiste m.sh. Cumasach agus inniúil. 
Athraíonn na tuairiscíní rátála a úsáidtear ar an gcárta 
tuairisce dheireadh bliana ag brath ar an réimse 
tuairiscithe.
 

Torthaí trialacha caighdeánaithe a léirmhíniú

Trácht cáilíochtúil
Cuireann múinteoirí leis na tuairiscíní rátála trí thrácht 
ghinearálta a chur isteach. Tabharfaidh an múinteoir barúil go 
hiondúil maidir le foghlaim an pháiste i roinnt nó i ngach ceann 
de na ceithre réimse tuairiscithe i bhfoclaíocht shimplí shoiléir. 
Míníonn an trácht an réasúnaíocht atá taobh thiar de na 
tuairiscíní rátála a roghnaíodh agus tugann sé léargas maidir le 
láidreachtaí nó dúshláin i bpróiseas foghlama an pháiste.  

Raon Scór Caighdeánach Raon na Scór STen Tuairiscín Clúdach

 115 agus os a chionn 8 - 10 I bhfad os cionn an mheáin An 1/6 is airde 

 108 - 114 7 Os cionn an mheáin 1/6

   93 - 107 5 - 6 Meán An 1/3 sa lár

   85 -  92 4 Faoin meán 1/6

   84 agus faoi 1 - 3 I bhfad faoin meán An 1/6 is ísle

Roinntear torthaí trialacha caighdeánaithe páistí mar scór STen nó mar scór caighdeánach i gcárta tuairisce dheireadh bliana 
rang a 6. Tugann Tábla 1 forbhreathnú ar na coincheapa a bhaineann le scóir trialacha caighdeánaithe. 

Cabhraíonn Tábla 2 le comparáid a dhéanamh idir na scóir STen agus scóir chaighdeánacha tríd an dá chineál scóir a 
chothromú. Tugtar tuairiscíní agus na leibhéil clúdaigh a bhaineann leis an dá chineál scóir freisin. 

Ainm an scóir An chiall atá leis an scór

Lomscór Comhaireamh simplí ar líon na míreanna a raibh freagraí cearta ag an bpáiste orthu. Ní 
bhaineann mórán tábhachta leis i ndáil le tuairisciú feidhmíochta an pháiste.

Grád peircintíle Léiríonn an grád peircintíle céadatán an ranga nó an aoisghrúpa ábhartha a bhfuil scór acu 
atá cothrom le nó níos ísle ná scór an pháiste seo. Ní chiallaíonn sé céadatán na míreanna sa 
triail a raibh freagraí cearta ag an bpáiste orthu.

Scór caighdeánach Trasfhoirmiú ar lomscóir iad scóir chaighdeánacha. Bíonn siad idir 55 agus 145 de ghnáth, 
agus is é 100 an meánscór.

Scór STen Is scála deich bpointe na scóir STen, arb ionann 1 agus an chatagóir is ísle agus 10 an 
chatagóir is airde. Díorthaítear na scóir STen ó na scóir chaighdeánacha. Is as Standard TEN 
a thagann an téarma STen.

Tábla 1: Achoimre ar choincheapa a bhaineann le scóir trialacha caighdeánaithe

Tábla 2: Scóir STen agus scóir chaighdeánacha a chothromú

Tábla 1 agus Tábla 2: Measúnú i gCuraclam na Bunscoile: Treoirlínte do Scoileanna, (CNCM, 2007)


